
 Nastavni predmet Turistička geografija je omogućiti učenicima da steknu specifična znanja o 
turističkim atrakcijama, destinacijama i njihovoj geografskoj raspodjeli što će im pomoći razumjeti gdje se 
nalaze ključni turistički centri, što su glavne atrakcije i kako turistička sezona utiče na dinamiku rada. 
Osim toga, nastavni predmet Turistička geografija pruža učenicima uvid u različite kulture i prehrambene 
preferencije posjetitelja koji dolaze iz različitih dijelova svijeta. Ovaj nastavni predmet također potiče 
razumijevanje sezonalnosti u turizmu i kako se ona odražava na potrebe za određenim vrstama jela i pića.  
U konačnici, nastavni predmet Turistička geografija pomaže učenicima da postanu svjesni tržišnih trendova i 
promjenjivih potreba svojih budućih klijenata. To im omogućava da razvijaju konkurentske prednosti 
prilagođavajući svoje ponudu prema turističkim trendovima i preferencijama. 
 
Podučavanjem ovog nastavnog predmeta kod učenika se razvijaju vrijednosti poput poštovanja kulturne i 
prirodne raznolikosti, odgovornosti prema okolišu, te svijesti o održivom razvoju. Osim toga, unapređuju se i 
važnosti društveno-humanističkih i ekoloških vrijednosti, što učenicima omogućava da postanu svjesni svog 
uticaja na širu zajednicu. 
Kroz radionice, istraživanja i praktične zadatke, podučavanje turističke geografije doprinosi ostvarivanju šireg 
cilja odgojno-obrazovnog sistema, a to je razvoj globalne pismenosti, identiteta te odgovornosti prema 
prirodnom i društvenom okruženju. Nastavni predmet podržava sticanje znanja i vještina potrebnih za buduće 
profesionalno djelovanje, kao i omogućava učenicima da kritički razmišljaju i koriste digitalne tehnologije za 
istraživanje i prezentaciju destinacija. 
Osim toga, ovaj nastavni predmet doprinosi razvoju ključnih kompetencija učenika, među kojima su 
istraživačke i analitičke vještine, komunikacijske sposobnosti, kritičko mišljenje, digitalna pismenost i 
kompetencije za cjeloživotno učenje. Posebno se ističu kompetencije koje se odnose na upoznavanje 
geografskih i kulturnih odlikovanja turističkih destinacija, razvoj vještina analize podataka i primjene znanja u 
praktičnim situacijama. 
Podučavanje turizma doprinosi i realizaciji međupredmetnih tema, posebno u oblastima održivog razvoja, 
ekologije, kulture i ekonomije, jer omogućava njihovu integraciju i primjenu kroz konkretne primjere i 
praktične zadatke. Nastavni predmet pripada području prirodnog i društvenog obrazovanja, te se njegovo 
fokusiranje na održivost i kulturnu raznolikost uklapa u moderne odgojno-obrazovne koncepcije. 
Savremena koncepcija podučavanja i učenja, u skladu sa svrhom predmeta, zasniva se na aktivnom učešću 
učenika, multidisciplinarnom pristupu i korišćenju tehnologija. Cilj je razvijanje kompetencija koje 
omogućavaju učenicima odgovorno i kreativno djelovanje u društvu i globalnom okruženju, kao i njihova 
spremnost da budu inicijatori promjena. 
 
Ovaj nastavni predmet se podučava na srednjoškolskom nivou kroz dva časa u jednom razredu.  

 

 

 

 

 

 

 

PK1 – Opis nastavnog predmeta 

 Razvijanje geografske pismenosti kroz sticanje i razumijevanje geografskih znanja i koncepata razvija 
se sposobnost konceptualnog razumijevanja i sveobuhvatnog posmatranja, opisivanja, objašnjavanja 
i istraživanja prirodnih i društvenih pojava, procesa i promjena u geografskom prostoru. 

 Razvijanje kartografske pismenosti i specifičnih vještina koje se odnose na različite tehnike rada, 
posebno one koje se odnose na vizualizaciju, prikupljanje, obradu, analizu i predstavljanje geografskih 
podataka te istraživački, posebno, terenski rad.  

 Razvijanje sposobnosti razumijevanja kompleksnosti svijeta zasnovane na naučnom pogledu na svijet, 
stavovima i vrijednostima, koje su oslobođene predrasuda i stereotipa, njegujući empatiju, 
poštovanje, toleranciju i uvažavanje drugih rasa, naroda, kultura, običaja, religija, rodnih i drugih 
socijalnih grupa i njihovih prostornih identiteta. 

 Razvijanje razumijevanja uloge, značaja i aplikativnosti geografije.  
 

  

PK2 – Ciljevi učenja i podučavanja 

           Oblast A: Osnove turizma i komunikacije 
           Oblast B: Razvoj turizma u Bosni i Hercegovini 
 

 

 

 

 

 

 

 

 

 

 

 

 

 

  

Oblast A se fokusira na upoznavanje učenika sa osnovnim pojmovima i konceptima koji definišu 
turizam, kao i na razvoj komunikacionih vještina potrebnih za učinkovito djelovanje u 
turističkom sektoru. Ova oblast omogućava učenicima da razumiju teme poput definicije 
turizma i turista, razvojnih faza turizma, te elemenata turističke ponude i potražnje. Funkcija ove 
oblasti je da ukaže na međusobne veze između prirodnih, kulturnih i društvenih faktora, te da 
razvije osnovne kompetencije za analizu turističkih destinacija i procesa. Takođe, podstiče 
kritičko mišljenje o uticaju turizma na društvo i okoliš, kao i vještine komunikacije koje su ključne 
za saradnju u ovom polju. Na taj način, oblast doprinosi formiranju kompetentnih i odgovornih 
budućih stručnjaka i turista, te podržava održivi razvoj turističkih djelatnosti. 

Oblast B je usredsređene na analizu geografskih i turističkih aspekata unutar državnih 

područja. Cilj je da učenici prepoznaju i klasifikuju prirodne i kulturne potencijale, te da 

procijene važnost promocije turističkih destinacija. Funkcija ove oblasti je edukacija i 

osnaživanje učenika za identifikaciju, analiziranje i valorizaciju turističkih resursa u svojoj 

okolini i šire. Pored toga, razvija sposobnost procjene budućih trendova razvoja turizma i 

kreiranja turističkih ponuda, što je ključno za planiranje i promociju destinacija. Ova oblast 

pospješuje lokalni razvoj kroz edukaciju o najvažnijim turističkim regijama, kvalitetu ponude i 

strategijama promocije, čime se učenicima omogućava aktivno uključivanje u razvoj turizma i 

očuvanje kulturne i prirodne baštine Bosne i Hercegovine. 

PK3 – Oblasna struktura predmetnog 
kurikuluma 

A. Osnove turizma i komunikacije 

Ishodi učenja 
A.I.1. Objašnjava važnost 
turističke geografije u 
teoriji i praksi. 
 
A.I.2. Tumači  osnovne 
pojmove iz komunikacije i 
saradnje sa drugima. 
 
A.I.3. Definiše važnost 
osnovnih elemenata i 
faktora turističkog 
kretanja. 
 
A.I.4. Interpretira 
osnovne pojmove iz 
komunikacije i saradnje 
sa drugima. 

Indikatori 
A.I.1.a. Definiše pojam turizma i turiste. 
A.I.1.b. Objašnjava faze i glavne karakteristike faza razvoja turizma. 
A.I.1.c. Navodi primjer turističke rekreacije. 
 
A.I.2.a. Mapira elemente turističkih regija. 
A.I.2.b. Demonstrira elemente pojave turizma. 
A.I.2.c. Prepoznaje privredne i vanprivredne funkcije i efekte turizma. 
 
A.I.3.a. Izdvaja glavne elemente turističke ponude i potražnje. 
A.I.3.b. Analizira najznačajnije elemente reljefa i klime za razvoj turizma. 
A.I.3.c. Klasifikuje najbitnije elemente pojedinih faktora razvoja turizma. 
 
 
A.I.4.a. Opisuje međusobnu povezanost faktora turizma. 
A.I.4.b. Klasifikuje vrste i oblike turizma prostora na kojem živi. 

KLJUČNI SADRŽAJI 

Definicija turizma i turiste, vrste i oblici turizma, Faze razvoja turizma (istorijski i savremeni trendovi), 
Temeljni pojmovi i elementi turističke ponude i potražnje, Globale, regije i destinacije – osnovne 
karakteristike i primjeri, Uticaj reljefa, klime i prirodnih resursa na razvoj turizma, Osnovni pojam turističkih 
destinacija i funkcija turističkih regija, Povezivanje faktora i elemenata u funkciji razvoja i promjena u 
turizmu, Analiza efekata turizma na društvo, okoliš i ekonomiju, Klasifikacija oblika turizma i njihovih 
karakteristika u lokalnom i širem okviru. 

PREPORUKE ZA OSTVARENJE ISHODA UČENJA 

 Srednje  I 

Godine učenja i podučavanja predmeta: 1 

PK4 – Odgojno-obrazovni ishodi 

Mogućnosti efikasnog učenja i poučavanja tematske cjeline- metodičke smjernice 
 
Za efikasno učenje ove tematske cjeline preporučuje se kombinacija aktivnih i interaktivnih metodičkih 
pristupa. Ključne metode uključuju rad u grupama, projektno učenje, izradu mapiranja i prezentacija, te 
analize realnih primjera destinacija. Predavanja trebaju biti jasna i povezivana s praktičnim zadacima koji 
razvijaju kritičko razmišljanje i analitičke sposobnosti. Taxonomija učenja treba koristiti oblikovanje 
problema, istraživačko učenje i diskusije kako bi učenicima omogućila dublje razumijevanje pojmova i 
procesa. Uvođenjem multimedijalnih sadržaja, poput karti, slika i video materijala, stvaraju se bolje 
pretpostavke za razumijevanje regionalnih razlika i faktora razvoja turizma. Posebna pažnja treba biti 
posvećena razvoju komunikacionih vještina te poticanju samostalnog i timskog rada. Uključivanje praktičnih 
zadataka kao što su izrada turističkih ponuda ili analiza destinacija osigurava primjenu naučenog u realnim 
uslovima. 
 
Mogućnosti ostvarivanja međupredmetne povezanosti – međupredmetne korelacije 
va tematska cjeline snažno se povezuje sa nastavnim predmetima Organizacija ugostiteljskih preduzeća, 
Poslovni njemački i engleski jezik te Osnove turizma. U okviru Organizacije ugostiteljskih preduzeća, 
učenici primjenjuju stečeno znanje o turističkim destinacijama i značaju kvaliteta usluge u kreiranju i 
upravljanju ugostiteljskim objektima. U nastavnim predmetima Poslovni njemački i engleski jezik, razvoj 
komunikacijskih vještina omogućava efikasnu verbalnu i pisanu komunikaciju s turistima i poslovnim 
partnerima u međunarodnom okruženju, te je ključno za razvoj poslovnih kompetencija u turizmu. U okviru 
Osnova turizma, učenici povezuju teorijska znanja s praktičnim primjenama u analizi destinacija, promociji 
i razvoju turističkih ponuda. Ove oblasti omogućavaju razvoj holističkog znanja o turističkom sektoru, 
poslovanju i komunikaciji, te potiču učenike na aktivno uključivanje i internih korelacija u okviru stručnih i 
jezičkih sadržaja, što doprinosi njihovom sveobuhvatnom razvoju kompetencija. 
 
Mogućnosti odgojnog djelovanja i razvoja ključnih kompetencija – kompetencijski pristup 
 
Ova oblast ima snažan odgojno-edukativni karakter, jer podržava razvoj kompetencija za cjeloživotno 
učenje, kritičko razmišljanje, kreativnost, komunikaciju i saradnju. Kroz analize, diskusije i projektne 
zadatke, učenici uče kako prepoznati i klasificirati turističke oblike, razumjeti faktore razvoja i utjecaja 
turizma te kritički sagledavati njegovu ulogu u društvu i okolišu. Također, kroz praktične zadatke, uče 
izrađivati turističke ponude, planirati destinacije i diskutovati o održivosti, što ih osposobljava za aktivno i 
odgovorno učestvovanje u turističkom sektoru i društvu uopće. Time se razvijaju kompetencije za 
poduzetništvo, kreativnost, odgovornost i angažiranost, ključne za lični i profesionalni razvoj u skladu s 
odgojno-obrazovnim ciljevima. 

 

 

B.Razvoj turizma u Bosni i Hercegovini 
B.I.1. Objašnjava pojam 
regije. 
 
 
B.I.2. Klasifikuje turističke 
elemente i turističke 
potencijale u svojoj 
okolini. 
 
 
B.I.3. Analizira turističke 
regije bosne i 
hercegovine sa najvećim 
potencijalima za razvoj 
turizma. 

B.I.1.a. Objašnjava geografski položaj Bosne i Hercegovine. 
B.I.1.b. Opisuje faze razvoja turizma u Bosni i Hercegovini kroz historiju. 
B.I.1.c. Navodi najznačajnije turističke pravce u svijetu. 
 
B.I.2.a. Prepoznaje važnost prirodnih turističkih potencijala Bosne i 
Hercegovine. 
B.I.2.b. Navodi najznačajnije kulturne i sportske objekte u Bosni i 
Hercegovini. 
B.I.2.c. Upoređuje turističke centre pojedinih regija. 
 
B.I.3.a. Procjenjuje važnost promocije turističkih potencijala Bosne i 
Hercegovine. 
B.I.3.b. Kreira turističke ponude. 

KLJUČNI SADRŽAJI 

Zadaci turističke geografije; pojam prirodne i geografske sredine; prirodni i društveni potencijali Bosne i 
Hercegovine; ime i geografski položaj Bosne i Hercegovine; održivi turizam; historijski razvoj turizma; 
kulturno-historijsko naslijeđe Bosne i Hercegovine; granice Bosne i Hercegovine; turističke regije BiH; 
saobraćaj i razvoj turizma; prirodno-turistički potencijali Bosne i Hercegovine. 

PREPORUKE ZA OSTVARENJE ISHODA UČENJA 

 
1. Mogućnosti efikasnog učenja i poučavanja tematske cjeline- metodičke smjernice 
Pri realizaciji nastavnih sadržaja, a u cilju izvođenja što efektivnije nastave i što boljeg usvajanja novih znanja 
koja će biti primjenljiva, zadovoljavajući pritom osnovne didaktičke principe (principi postepenosti, 
sistematičnosti, efikasnosti, ekonomičnosti, demokratičnosti, individualizacije, racionalizacije, 
primjerenosti dobi učenika, oslanjanja narednog na prethodno nastavno gradivo, povezanosti nastave sa 
životnim tokovima, teorije sa praksom, korištenja postojećih i razvijanja novih interesa), imajući u vidu 
specifičnosti i različitosti nastavnih sadržaja, treba primjenjivati kombinaciju metoda (metoda usmenog 
izlaganja, razgovora, rada na tekstu, demonstracije, praktičnih vježbi, inovativne RWCT metode), oblika rada 
(individualni, rad u parovima, frontalni, rad u grupama i timski), te raspoloživa didaktička sredstva rada. 
Upotrebom različitih metoda i oblika rada i njihovim različitim kombinacijama, nastavnik doprinosi boljem 
razumijevanju, primjeni stečenih znanja i motivaciji učenika za savladavanje novih znanja. 
Za uspješnu realizaciju programom predviđenih sadržaja neophodno je stalno razvijati interakciju između 
nastavnika i učenika, kao i stalno upućivati učenike na samostalan rad i istraživanje, pronalaženje 
relevantnih informacija, slobodno razmišljanje, izradu „projekata“, argumentovano diskutovanje itd. 
Učenike treba podsicati da koriste različite izvore znanja i da aktivno učestvuju u svim fazama časa. 
Nastavnik ima slobodu da samostalno planira broj sati koji mu je neophodan za realizaciju pojedinih sadržaja 
obrade, ponavljanja i vježbi. Zbog specifičnosti (uslovi rada, učionica, broj učenika i resursi), sve vježbe koje 
nije moguće realizovati nastavnik treba objasniti, s posebnim akcentom na rezultate, ili ponuditi alternativni 
način za njihovu realizaciju, videomaterijal, interaktivni CD i sl.  
 

 
2. Mogućnosti ostvarivanja međupredmetne povezanosti – međupredmetne korelacije 
Nastavne sadržaje u okviru ove oblasti treba izvoditi u korelaciji s nastavnim predmetima Historija, 
Kuharstvo, Usluživanje. 
 
 
3. Mogućnosti odgojnog djelovanja i razvoja ključnih kompetencija – kompetencijski pristup 
Svrha učenja i podučavanja iz nastavnog predmeta Turistička geografija je formiranje samostalnog, 
odgovornog pojedinca koji će u društvenoj zajednici imati aktivnu ulogu pri planiranju funkcionalne i 
optimalne prostorne organizacije čije upravljanje će biti zasnovano na održivom razvoju. Geografsko 
obrazovanje je od vitalnog značaja za obrazovanje pojedinca, jer daje jedinstven doprinos razvoju kritičkih 
globalnih perspektiva kod učenika, produbljujući razumijevanje mnogih savremenih izazova poput 
klimatskih promjena, upravljanja vodama, sigurnosti hrane, opskrbe energentima, prekomjernog korištenja 
prirodnih resursa, migracija, urbanizacije, geoekoloških problema, prirodnih katastrofa i dr. Geografija 
omogućava učeniku da kroz konceptualno razumijevanje i više nivoe kognitivnog znanja shvati interakciju 
(uzročno – posljedične veze) prirodnih i društvenih pojava, procesa i promjena koje geografski prostor čine 
kompleksnim i promjenljivim. Geografija kod učenika razvija prostorno mišljenje, kritičko razmišljanje, 
informiranost i razumijevanje kako ljudi formiraju različita okruženja i okolnosti, kako međusobno 
komuniciraju i kakve posljedice proizlaze iz naših svakodnevnih prostornih odluka. Stečena znanja i razvijene 
kompetencije pogoduju poduzetničkom djelovanju uz razumnu procjenu mogućnosti, ograničenja i rizika u 
svakodnevnom i profesionalnom životu. Zbog specifičnog objekta proučavanja (prostorni kompleks 
geosfera) Geografija pripada i prirodnom i društveno - humanističkom području i kao takva je jedini predmet 
u odgojnoobrazovnom sistemu u kojem učenik holistički proučava geografski prostor kroz različite 
prostorne okvire, od lokalnog, preko regionalnog i nacionalnog do globalnog, kako bi ga razumio i u njemu 

obezbijedio kvalitetnije uvjete za život svakog pojedinca. Konstruktivističkim pristupom kroz predmet 
Turistička geografija učenik stiče geografska znanja, vještine i stavove, pozitivna etička načela koja 
omogućavaju da posmatranjem, istraživanjem i analizom sveobuhvatno i ispravno sagleda geografski 
prostor što će pomoći da donosi procjene te ispravne i argumentovane odluke u izgradnji održive 
budućnosti.  

U okviru planiranja i realizacije nastavnog procesa za teme vezane za turističku geografiju, komunikaciju, 
turističke regije i potencijale Bosne i Hercegovine, od suštinskog je značaja stvarati motivirajuće i podržavajuće 
okruženje za učenje koje je u skladu sa kurikularnim odredbama, ključnim kompetencijama i međupredmetnim 
temama. 
Prilagođavanje iskustava učenja individualnim karakteristikama učenika podrazumjeva korištenje raznovrsnih 
metoda kao što su rad u grupama, projekti, istraživački zadaci i mentorski rad, što omogućava svakom učeniku 
aktivno učešće i razvoj sopstvenih kompetencija. Važno je prepoznati njihove interese, iskustva i ranije stečena 
znanja, te ih uključiti u oblikovanje nastavnih sadržaja. 
Uključivanje učenika u proces učenja podstiče se aktivnim metodama rada kao što su debate, simulacije, rad 
na projektima i primjena informaciono-komunikacionih tehnologija (IKT). Jasani definisani ciljevi i povezanost 
sadržaja sa ličnim ili budućim iskustvima učvršćuju motivaciju i odgovornost učenika. 
Podsticajno okruženje za učenje treba da bude obogaćeno kvalitetnim resursima—multimedijalnim 
sadržajima, mapama, stručnim časopisima, internet izvorima i nastavnim priručnicima. U realizaciji časova, 
preporučuje se korištenje savremenih metoda kao što su rad u timovima, rješavanje problema i prezentacije, 
što povećava angažovanost i kreativnost učenika. 
IKT alati mogu biti korišteni za pravljenje prezentacija, pretraživanje međunarodnih destinacija, analize 
turističkih destinacija, izradu digitalnih mapa i kreiranje turističkih ponuda. Pored toga, edukativne platforme, 
virtuelna razgledanja destinacija i interaktivni sadržaji obogaćuju iskustvo učenja i podstiču aktivno 
učestvovanje učenika. 
Za uspešnu realizaciju nastavnih sadržaja potrebno je koristiti kvalitetne izvore i materijale, poput video 
prezentacija, digitalnih alata za analize i kreiranje ponuda, stručnih časopisa i internet izvora sa provjerenim 
informacijama.  
Nastavnik turističke geografije prilikom planiranja nastave mora u potpunosti uzeti u obzir psihološki razvoj i 
različite mogućnosti učenja učenika, te aktivno istraživati i koristiti autonomno učenje, kooperativno učenje i 
učenje putem istraživanja. Različitim načinima učenja, poboljšat će se sposobnosti učenika za učenje, da 
sarađuje i stručno komunicira, kritički razmišlja te analizira i rješava geografske probleme. 
 
Pri planiranju nastavnog procesa, nastavnik treba unaprijed postaviti jasne ciljeve i ishode učenja uvažavajući 
prethodna znanja, razumijevanje i vještine učenika, što zahtijeva korištenje prikladnih strategija i traženje 
inovativnih pristupa učenju. Ti pristupi trebaju omogućiti  zadatke i aktivnosti koji će osigurati različite vidove 
učenja te tako postići više nivoe kognitivnog znanja. Jasno postavljeni ciljevi pridonijet će postizanju većeg 
zadovoljstva, predanosti i interesa za učenjem, a samim tim će se uvećati potencijal u razvijanju ličnog stila 
učenja, koji je specifičan za svakog pojedinca. 
Potrebno je izabrati strategiju učenja (postupke i tehnike) kojom će učenik uspješno savladati nastavne 
sadržaje na što lakši, zanimljiviji i vremenski ekonomičniji način, što se postiže kroz dobro strukturiranu i 
kvalitetno vođenu nastavu u kojoj se logička struktura razumijevanja geografskih pojava treba poklapati sa 
strukturom spoznajnog procesa i učenja. Tokom izvođenja nastave  nastavnik treba djelovati kao posrednik u 
procesu učenja.  

Vrednovanje je kontinuiran proces koji omogućava razumijevanje procesa učenja i efikasnost podučavanja. 

Ono utvrđuje uspješnost učenika, nastavnika, a prije svega procesa učenja. 

Svrha vrednovanja učeničkih postignuća je shvatiti i unaprijediti učeničko učenje, ali  istovremeno i sagledati 

šta je učenik postigao u skladu sa postavljenim ciljevima i ishodima učenja. 

Procjena učenja je proces prikupljanja povratnih informacija o podučavanju. Rezultati procjene služe za 

prilagođavajuće buduće nastavne strategije, kako bi učenje bilo efikasnije. Procjena postaje alat koji se može 

koristiti za planiranje daljeg učenja i podučavanja, ne samo za procjenu stepena usvojenosti ishoda učenja. 

Savremena koncepcija vrednovanja ističe odgovornost nastavnika ne samo za sticanje znanja, vještina i navika 

kod učenika već i za razvoj njegovih pozitivnih stavova, vrijednosti i obrazaca ponašanja. 

Osnovni principi vrednovanja: 

1. Vrednovanje za učenje (formativno vrednovanje) je indikator nivoa i kvaliteta znanja, savladanosti 

vještina, razvijenosti navika i sposobnosti učenika. Provodi se kontinuitano i pomaže u planiranju i 

unapređenju budućeg učenja i podučavanja. Ono ne rezultira konačnom ocjenom. 

2. Vrednovanje naučenog (sumativno vrednovanje) provodi se tokom cijele godine. Njime se provjerava 

stepen usvojenosti znanja, vještina i stavova nakon određene nastavne cjelina ili na kraju određenog 

razdoblja, a rezultira ocjenom postignuća učenika. 

3. Vrednovanje kao učenje razvija kompetenciju “učiti kako učiti” koja omogućava učeniku 

prepoznavanje ciljeva učenja, pomaže u samokontroli učenja i samostalnosti, aktivno uključuje u 

proces vrednovanja uz podršku nastavnika. Uz pomoć nastavnika, koji učeniku pruža povratnu 

informaciju o napredovanju, samovrednovanje se može poticati na svim nivoima i područjima učenja. 

Elementi vrednovanja u nastavnom predmetu Turistička geografija:           

1. Geografsko znanje - Poznavanje, razumijevanje, primjena i povezivanje geografskih sadržaja i 

geografskih koncepata, odnosno vrednuje se stepen usvojenosti ishoda učenja (obrazovnih 

postignuća). Da bi se procijenilo učeničko razumijevanje i stepen primjene geografskog znanja, 

ocjenjuje se sposobnost razumijevanja geografskog znanja i sposobnost korištenja naučenog znanja u 

rješavanju praktičnih problema. Procjena sposobnosti razumijevanja geografskih znanja zavisi od 

kvaliteta razumijevanja geografskih pojmova, principa, zakona i teorija. Procjena sposobnosti 

primjene znanja uglavnom zavisi od toga može li učenik primijeniti znanje u određenim situacijama. 

2. Geografske vještine - Formiranje i primjena geografskih vještina kod učenika  procjenjuje se kroz 

njihovo razumijevanje funkcija, metoda i temelja različitih geografskih vještina i racionalnosti odabira 

geografskih vještina. Geografsko istraživanje i terenski rad uključuju čitav niz vještina koje učenik 

provodi kroz različite faze istraživačkog rada i upravljanja istraživačkim procesima, kao što je 

geografsko posmatranje, regionalna analiza i sinteza i geografsko poređenje, vještine 

planiranja, obrade podataka, upotrebe procesa kritičkog/kreativnog mišljenja, izražavanje i 

organizacija ideja i informacija u usmenoj, vizualnoj i/ili pisanoj formi, prezentacija usmenim, 

vizualnim i/ili pisanim putem, upotreba geografske terminologije, primjena znanja i vještina u 

poznatim kontekstima, prenos znanja i vještina u novi kontekst, uspostavljanje veza unutar i između 

različitih konteksta, orijentacija u prostoru i vremenu, izrada skica, profila, tematskih karti, dijagrama, 

prezentacija, postera, plakata, samostalnih pisanih radova, analiza grafičkih priloga i sl. 

3. Stavovi i vrijednosti – Vrednuje se odgovornost prema geografskom prostoru i društvu na temeljima 

održivog razvoja i pravdi i jednopravnosti svih. Također, procjenjuje se naučni duh traženja istine iz 

dokaza, držanja istine i motivacija za aktivnim djelovanjem i  inoviranjem. 

  

Tehnike ispitivanja i ocjenjivanja 

U procesu ocjenjivanja neophodno je da nastavnik daje povratne informacije učenicima o kvalitetu njihovog 

rada. Taj postupak je vrlo koristan za učenika radi poboljšanja učenja. Da bi se procjena usvojenih znanja 

provela efikasno, ocjenjivanje treba provoditi kontinuirano u svakodnevnoj nastavi kroz različite aktivnosti 

učenika. 

Najčešći, ali ne i najbolji oblik ocjenjivanja je usmeno ispitivanje. Ipak, usmeno ispitivanje je važan dio 

nastavnog procesa, zbog čega tu aktivnost nastavnik treba stalno da koristi. Pri tome je vrlo važno pažljivo 

formuliranje pitanja, kako bi ga učenik jasno razumio, zatim učeniku treba dati dovoljno vremena za 

razmišljanje i davanje odgovora. Neuspjeh učenika da učestvuje u raspravama u razredu, često je uzrokovan 

postavljanjem previše jednostavnih i ograničavajućih pitanja od strane nastavnika. Zato treba izbjegavati 

pitanja na koja se odgovara sa „da“ ili „ne“. Nastavnik treba postavljati pitanja koja će zahtijevati detaljnija 

objašnjenja. Pitanja koja nastavnik postavlja moraju biti osmišljena i smislena, moraju imati cilj, biti jasna, te 

biti postavljena tako da je učenik, shodno svojim kognitivnim sposobnostima i prethodnom znanju, u stanju 

odgovoriti na njih. Na takav način osmišljena pitanja omogućavaju komunikaciju koja pokreće proces učenja. 

Pismeno provjeravanje znanja spada u indirektna mjerenja znanja. Pri pismenom provjeravanju znanja 

neophodno je koristi različite vrste pitanja kao što su pitanja višestrukog izbora, dopunjavanje, ispravna i 

pogrešna pitanja/odgovori, kratka pitanja i esejska pitanja. Pri odlučivanju koju vrstu pitanja će koristiti, 

nastavnik prvo treba razmotriti svrhu ocjenjivanja. Zatvorena pitanja su pogodna za vrednovanje činjeničkog 

znanja i na njih je učeniku lako odgovoriti. Otvorena pitanja traže duge odgovore, jer formulacija zahtijeva više 

razrade. Koriste se za ispitivanje novih misli i ideja, objašnjenja, analize. Ovakva pitanja razvijaju razgovor, 

dopuštaju otvorenost za izražavanje mišljenja i osjećaja, omogućavaju nastavniku da dobije više informacija, a 

započinju sa Što?, Kada?, Gdje?, Zašto?, Ko?, Kako?, Koliko? Ova vrsta pitanja zahtijeva kod učenika kauzalni 

način razmišljanja, kritičko mišljenje i više nivoe kognitivnog znanja zbog čega su vrlo pogodna za procjenu i 

ocjenjivanje u nastavi geografije. Reflektirajuća pitanja pružaju mogućnost ocjenjivanja viših nivoa kognitivnog 

znanja učenika.  

Pri ocjenjivanju se ne treba samo usmjeriti prema mjerenju količine činjeničkog znanja kojeg je učenik usvojio, 

nego prema razumijevanju geografskih sadržaja u čijoj je osnovi konceptualni način razumijevanja. Također, 

treba ocjenjivati i više nivoe kognitivnog znanja. To se postiže kroz zadatke koji zahtijevaju analizu, usporedbu, 

klasifikaciju, sintezu, generalizaciju, procjenu, predlaganje rješenja, mjera i akcija, upotrebom i izradom 

geografskih karata, grafikona, jednostavnih modela uz korištenje kritičkog mišljenja i geografske terminologije. 

Postupak pisanja kratkih eseja je proces putem kojeg učenik prikuplja i izražava informacije.  

Samovrednovanje učenika 

U procesu ocjenjivanja učenik treba biti aktivan učesnik. Potrebno je omogućiti učeniku da tačno razumije 

vlastite rezultate učenja kako bi se potaknula motivacija za učenjem s ciljem daljeg razvoja kao i poboljšanja 

kvaliteta obrazovanja. Nastavnik  treba kontinuirano pratiti uspješnost učenja i reakcije učenika kroz različite 

aktivnosti učenja te davati potrebne, pravovremene, odgovarajuće, ohrabrujuće i poučne ocjene. 


